ޔައުމިއްޔާ

އިޤުތިޞާދީ ކޮމިޓީގެ 24 ވަނަ ބައްދަލުވުން. (28.06.2010)
ރިޔާސަތުން ވާހަކަދެއްކެވުން:

`. އަޅުގަނޑު ފަށައި މި ގަންނަނީ މިއަދު 5 ޢިއްޒަތްތެރި މެންބަރުންނާ އެކީގައި. އެހެންވީމާ، އަޅުގަނޑުމެންގެ މިއަދުގެ މަސައްކަތަކަށް އޮތީ ބްރޯޑްކާސްޓު ކުރުމުގެ ބިލުގެ ފުރަތަމަ މި ގެންދާ މަސައްކަތް ކުރިއަށް ގެންދިއުން. އާދެ، މި ގޮތުން މިހާރު އަޅުގަނޑުމެންނަށް ދެވިފައި މި ވަނީ 9 ވަނަ މާއްދާގެ (ހ) އާ ހަމައަށް. 9 ވަނަ މާއްދާގެ (ހ) ގެ ވެސް އައިގޮތަށް އައިސް ނިމިފައި މި އޮންނަނީ. (ށ)އާ ހަމައަށް އަޅުގަނޑުމެން ދާންވީ. އެނގިވަޑައިގަންނަވާނެ ފަދައިން އަޅުގަނޑުމެން މި ބިލު ބެލުމުގައި އަމިއްލަ ފަރާތްތަކުން ދެއްވާފައިވާ ކޮމެންޓާއި ސަރުކާރުގެ އެކި ފަރާތްތަކުން ދެއްވާފައި ހުރި ކޮމެންޓު ވެސް ބަލަމުން މި ގެންދަނީ. އަދި މަޖިލީހުގެ ފްލޯގައި މެންބަރުން ދެއްކެވި ވާހަކަފުޅަށް ރިޢާޔަތްކޮށްގެން. އެހެންވީމާ، އަޅުގަނޑުމެންގެ މިހާރު މި ބިލުގެ މަސައްކަތް ނިންމުމަށް އޮތް ވަގުތު ވެސް ހަނިވަމުން، ކުޑަވަމުން އަންނަނީ. އެހެންވީމާ، ސްޕީޑު އަޅުގަނޑުމެން އެބަ ކުރަންޖެހޭ. އެހެންވީމާ، ދަންނަވާލާނަން. އާދެ، (ށ). 9 ވަނަ މާއްދާގެ (ށ) އަށް އެއްވެސް ކޮމެންޓެއް އޮތިއްޔާ. (ވަގުތުކޮޅަކަށްފަހު) މިހާރު އަޅުގަނޑުމެން މަރުވުމުން، ޖަހާފައި އިންތަން މަރުވުން ވެސް އެހެން ބަދަލުކޮށްފައި އެއިނީ ދެއްތޯ. ދެން އެކަމަކު އެބަ ވިދާޅުވޭ 9 ވަނަ މާއްދާގެ (ހ) ގެ މަތީގައި، (ހ) ގެ އެ ބައި ނިމިފައޭ މި އޮތީ. ހެޑްލައިން ދެން އޭގެއިތުރަށް ފަހުން މިހިރަ ޝަރުޠުތަކަށް އަޅުގަނޑުމެން އެއްވެސް ކަހަލަ މައްސަލަ އެއް އެބަ އޮތްތޯ. 1، 2، 3، 4، 5، 6. އާދެ، ނެތް ކަމަށް ވަންޏާ އަޅުގަނޑު ކުރިއަށް ދާނަން. (ށ). (ވަގުތުކޮޅަކަށްފަހު) އާދެ، އީވާ. (ވަގުތުކޮޅަކަށްފަހު) އާދެ، މިހާރު (ށ) ގައި މައްސަލަ އެއް ނެތް ކަމަށް އަޅުގަނޑު ނިންމާނަން. މިހާރު އެއްވެސް ކޮމެންޓެއް ނާދޭ. (ވަގުތުކޮޅަކަށްފަހު) އެއްވެސް ކޮމެންޓެއް ނެތިއްޔާ އަޅުގަނޑު ކުރިއަށް ގެންދަނީ. އީވާ.
ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:
އަޅުގަނޑުގެ ސުވާލަށް، މަޤާމުން ވަކިކުރުމާ ބެހޭ ގޮތުން އަޅުގަނޑުމެން އޭރު ވަކި ގޮތަކަށް ނިންމުނުތޯއޭ. 
ރިޔާސަތުން ވާހަކަދެއްކެވުން:
އަޅުގަނޑުމެން ދެކޮޅަށް ވާހަކަދެއްކީ އެހެންނޫންތޯ. ވާހަކަދައްކާފައި ނިންމީ އިބޫ އެ މައްސަލަ ރެއިޒްކުރެއްވި ކަމަށް އަޅުގަނޑު ހަނދާންވަނީ. މަޤާމުން ވަކިކުރެވުނީމަ ނޫނީ، އަޅުގަނޑު ދެންނެވީ ބޯޑުން ވަކިކޮށްފީވިއްޔާ މަޤާމުން ވެސް ވަކިވާނެ ނޫންހޭ. ކޮންމެވެސް އެއް ކަމަކުން ވަކިވާއިރު ވަކިވާނެ ނޫންތޯއޭ. އެހެންނޫންތޯ. އެ ކޮމިޝަނަރ ޖެނެރަލް އެގޮތަށް އެޕޮއިންޓުކުރާ ގޮތަށް އަޅުގަނޑުމެން ނިންމާފައި ފްލޯރއަށް ފޮނުވައިގެން ފާސްކޮށްފިއްޔާ އެހެން އޮންނާނެ ދެއްތޯ. އެހެންވީމާ، ކޮބައިތޯއޭ ގޮތަކީ. ގޮތެއް ނިންމަވާފައި ވިދާޅުވާށޭ އެ ގޮތް ކަމުނުދަންޏާ މި ގޮތޭ، އެ ގޮތޭ. އަޅުގަނޑު އެހެންވީމާ ބިލައިގެން ކުރިއަށް ދާނަން ދެއްތޯ. (ވަގުތުކޮޅަކަށްފަހު) އާދެ، އެހެންވީމާ އަޅުގަނޑު މި އޮތް ގޮތަށް ނިންމާނަން. ވަކި ބޭފުޅަކު އެއްވެސް ގޮތެއް ހުށައެއްނާޅުއްވާ. އަޅުގަނޑު ގެންދަނީ. އާދެ، 10 ވަނަ މާއްދާގެ (ހ). (ވަގުތުކޮޅަކަށްފަހު) ނެތިއްޔާ އަޅުގަނޑު ކުރިއަށް ގެންދަނީ. އިތުރު ކޮމެންޓެއް ނެތް. (ށ). (ވަގުތުކޮޅަކަށްފަހު) ކޮމެންޓެއް ނެތިއްޔާ އަޅުގަނޑު (ށ) ވެސް ރަނގަޅުކަމަށް ބަލާނަން. ދެން 11. އާދެ، 11 އިގެ ޝެޕޯ ވެސް ރަނގަޅުކަމަށް. (ށ). މަޢާފުކުރައްވާ (ހ). (ވަގުތުކޮޅަކަށްފަހު) (ހ) ވެސް ރަނގަޅުކަމަށް. (ށ). (ވަގުތުކޮޅަކަށްފަހު) (ށ) ވެސް ރަނގަޅުކަމަށް. (ނ). (ވަގުތުކޮޅަކަށްފަހު) އާދެ، ރަނގަޅު ދެން 12. އަރިމަތީ ސުރުޚީއާ އެކީގައި. (ވަގުތުކޮޅަކަށްފަހު) އާދެ، ރަނގަޅުކަމަށްވަންޏާ ކުރިއަށް. 1. (ވަގުތުކޮޅަކަށްފަހު) އާދެ، ރަނގަޅުކަމަށް. 2. (ވަގުތުކޮޅަކަށްފަހު) 3. (ވަގުތުކޮޅަކަށްފަހު) އާދެ، އިތުރު ކޮމެންޓެއް ނެތިއްޔާ އަޅުގަނޑު 3 ވެސް ރަނގަޅުކަމަށް. 4 ވެސް ރަނގަޅުކަމަށް ނިންމީ. 5 އަދި 6. އާދެ، 5، 6 ރަނގަޅުކަމަށް. ދެން (ށ). (ވަގުތުކޮޅަކަށްފަހު) އާދެ، ކުރިއަށް. (ނ) އަދި (ރ). (ވަގުތުކޮޅަކަށްފަހު) (ރ). (ރ) ގެ މައްސަލަ އެއް އެބަ އޮތްތޯ. (ވަގުތުކޮޅަކަށްފަހު) ބައްލަވާ މިހާރު މި އޮތީ މި މާއްދާގެ (ހ) ގައި ވާ ގޮތުގެ މަތިން ކޮމިޝަނުގެ މެންބަރަކު މެންބަރުކަމުން ވަކިކުރުމަށް ރައްޔިތުންގެ މަޖިލީހުން ފާސްކުރުމުން އޭނާ ކޮމިޝަނުގެ މެންބަރުކަމުން ވަކިވީއޭ ދެއްތޯ. އެ ހިސާބުން ދެން އީވާ މި ވިދާޅުވަނީ، ​(ވަގުތުކޮޅަކަށްފަހު) އެހެންވީމާ، މަޖިލީހުން އޭނައަށް ފުރުޞަތު ދޭންވާނޭ، އެ ތަންކޮޅު ފާއިޒް އިތުރުކޮށްލާ. (ވަގުތުކޮޅަކަށްފަހު) ދިފާޢުކުރުމުގެ މި (ށ)، (ނ) ގައިވާ ކަންތައްތައް ކުރުމަށް އޭނައަށް ފުރުޞަތު ދޭންވާނޭ އެހެންނޫންތޯ. މި މާއްދާގެ (ނ) ގައި ވާ ކަންތައްތައް ކުރުމަށް އޭނައަށް ފުރުޞަތު ދޭންވާނޭ. (ވަގުތުކޮޅަކަށްފަހު) އާދެ، އެހެންވީމާ (ނ) އެއް އިތުރުކޮށްލަންވީ. ދެން އެކަމަކު މީގެ ފަހަތުގައި މި އިންނަ ކަންތަކެއް ދެން ނުކުރެވޭނެ. ރައްޔިތުންގެ މަޖިލީހުން ނިންމާ ނިންމުމަކީ ދެން އެންމެ ފަހުގެ ނިންމުން. ދެން ޝަރީޢަތަކަށް ނުދެވޭނެ އެހެންކަމަށްވެއްޖެއްޔާ. (ވަގުތުކޮޅަކަށްފަހު) އާދެ.
ވިލިމާފަންނު ދާއިރާގެ މެންބަރު އަޙުމަދު ނިހާނު ޙުސައިން މަނިކު ވާހަކަދެއްކެވުން:
(ނ)އާ ހަމައަށް އައިސް އަޅުގަނޑުމެންނަށް ހުއްޓަން މި ޖެހުނީ ހަމަ މީގައި މި ޓަރމިނޮލޮޖީ އޮޅިގެން ހެން އަޅުގަނޑަށް ހީވަނީ. ދެން ރަނގަޅު ވާހަކަ އެއް ކަންނޭނގެ މެންބަރު އީވާ އެ ވިދާޅުވަނީ ވެސް. އެކަމަކު އަޅުގަނޑުމެން މި ކުރިއަށް ގެންދާ މާއްދާ، 12 ވަނަ މާއްދާ، މެންބަރުކަމުން ވަކިކުރުން (ހ) ގައި އެ ހިމެނޭ ބައި ރަނގަޅަށް ވިދާޅުވެލެއްވީމަ އެނގޭނެ 2 ޕްރޮސެސް އެއް އެބަ އާދޭ. އެކައްޗަކީ ހާލަތެއް މެދުވެރިވެގެން ރައީސުލްޖުމްހޫރިއްޔާ އެ ކަމަށް ރައްޔިތުންގެ މަޖިލީހަށް ހުށަހެޅުމެއް، ސްޓާޓު ވަނީ ރައީސުލްޖުމްހޫރިއްޔާގެ ފަރާތްޕުޅުން ހަމަ މަޖިލީހަށް. އެ މަޖިލީހަށް ޖަލްސާގެ ހާޒިރުވެ ވޯޓު ދިން މީހުންގެ އަޣުލަބިއްޔަތުން ފާސްކުރަނީ އޭނަ މި މަޤާމުން ވަކިކުރަން. އެ ހިސާބުން އުފެދޭ ސުވާލަކީ އޭނަ ކޮން ހިސާބެއްގައިތޯ އޭނަގެ ދިފާޢުގައި އޭނަ ވާހަކަދެއްކުމުގެ ފުރުޞަތަށް އެދޭނީ. އާދެ، އެހެންވީމާ، އެ ދޭތެރޭގެ މެދަށް (ވަގުތުކޮޅަކަށްފަހު) އާދެ، އެހެންވީމާ އެހިސާބަށް ތާއޭ މި އެޑްކުރަނީ އެ ބައި. 
ރިޔާސަތުން ވާހަކަދެއްކެވުން:
އެއީ ވަރަށް ސާފުކޮށް އޮތް އެއްޗެއް. އެއީ ހަމަ އިބޫ ވިދާޅުވިފަދައިން މިހާރު (ނ) އަށް އިތުރުކުރެއްވިޔަސް އަދި (ރ) އެއް އިތުރުކުރަންޏާ (ށ) އިތުރުކޮށްފައި (ނ) އުވާލިޔަސް މީގައި މައްސަލަ އެއް ނެތޭ. އެހެންވީމާ، (ނ) އަށް އިތުރުކޮށްލަންވީ ނޫންތޯ މަޖިލީހުގެ ކޮމިޓީއެއްގައި ނުވަތަ މަޖިލީހުގައި އޭނާ އަށް ވާހަކަދެއްކުމުގެ ފުރުޞަތު ލިބިގެންވެއޭ. ނިމުނީ ނޫންތޯ އޭނަ ދިފާޢުގައި. މަޖިލީހުން އެ ފުރުޞަތު ދޭންވާނޭ. ދެން އެކަމަކު މަޖިލީހުންނޭ ބުނީމަ އޭތި މާނަކޮށްފާނެ މަޖިލީހުގެ ފްލޯރގައި ކަމަށް ވެސް އިނގޭތޯ މިނިސްޓަރުން ހާޒިރުކުރާހެން. އޯކޭ. އައި އެގްރީ. އެދެން (ރ) އެހެންވީމާ، ނުބޭއްވޭނެ އިނގޭތޯ. މަޖިލީހުން ނަގާ ޑިސިޝަނަކާ މެދު ފަނޑިޔާރު ގޭގައި ދަޢުވާ އެއް ނުކުރެވޭނެ. (ވަގުތުކޮޅަކަށްފަހު) އެބައި އުނިކޮށްލަން، އާދެ، އުނިކޮށްލާ. އުނިކޮށްލާ. އުނިކޮށްލާފައި (ރ) ވެސް އެ އޮތް ގޮތަށް ގެންދަވާ. (ވަގުތުކޮޅަކަށްފަހު) (ހ) 13 ވަނަ މާއްދާގެ ސުރުޚީއާ އެކީގައި. އާދެ، 13 ވަނަ މާއްދާގެ (ހ) ރަނގަޅުކަމަށް. (ށ). (ވަގުތުކޮޅަކަށްފަހު) ރަނގަޅުކަމަށް. 14 ވަނަ މާއްދާ. ޝެޕޯއާ އެކީގައި، އަރިމަތީ ސުރުޚީ. (ވަގުތުކޮޅަކަށްފަހު) 14 އިގެ (ހ) ރަނގަޅުކަމަށް. (ށ). އަޅުގަނޑު ބާރަށް މި ގެންދަނީ އިނގޭތޯ. ތި ބޭފުޅުން މީގެ ކޮންސެންޓްރޭޝަނާ އެކީގައި ތިއްބަވާ. (ވަގުތުކޮޅަކަށްފަހު) އާދެ، (ހ)، (ނ). (ވަގުތުކޮޅަކަށްފަހު) (ރ). (ވަގުތުކޮޅަކަށްފަހު) ރަނގަޅު ރަނގަޅު. (ބ). (ވަގުތުކޮޅަކަށްފަހު). އީވާ. (ވަގުތުކޮޅަކަށްފަހު) އާނ މައްސަލަ އެބަ އޮތްތޯ. (ވަގުތުކޮޅަކަށްފަހު) އެހެންވީމާ މި އަޣުލަބިއްޔަތުންނޭ ޖަހަންވީ ނޫންތޯ. އެހެންތޯ. ކޮބާ ރަނގަޅުތޯ. އަޅުގަނޑަށް ހީވަނީ، (ވަގުތުކޮޅަކަށްފަހު) އާދެ އެހެންވީމާ އަޣުލަބިއްޔަތު ކަމަށް. ދެން މިހާރު މި މައްސަލަ އަޣުލަބިއްޔަތޭ ނިންމާލަންވީނޫންތޯ. ނޫން ނޫން ތިންބައިކޮށްފަ. ކޮންމެވެސް އެއް ގޮތަކަށް މިކަހަލަ ޤާނޫނުގައި ލިޔަންވާނީ. (ވަގުތުކޮޅަކަށްފަހު) އަޣުލަބިއްޔަތެއް ނިންމާލަންވީ ނޫންތޯ.  އައި އޭމް އޯކޭ ވިތް އިބޫ އިނގޭތޯ. ހަމަ ވަރަށް ރަނގަޅަށް މި ދަނީ. އެއީ އަޅުގަނޑު ވެސް މި ބަލައިލީ ރައްޔިތުންގެ މަޖިލީހުގައި ވެސް ގިނަ އެއްޗެހި މި ހުންނަނީ އަޣުލަބިއްޔަތުން އެހެންނޫންތޯ. އައި ތިންކު އިޓް އިޒް ފެއަރ ޕްރޮސެސް. (ވަގުތުކޮޅަކަށްފަހު) އޯކޭ ތިންބައި ކުޅަ ދެ ބައި ކަމަށް ނިންމާނީ. އޭގައި ނިމުނީ ތިން ބައި ކުޅަ ދެ ބައި. ދެން (ޅ). މިއަދު މި ބިލު ނިންމާލެވޭތޯ. (ވަގުތުކޮޅަކަށްފަހު) އާދެ، ޝުކުރިއްޔާ. (ކ) (ވަގުތުކޮޅަކަށްފަހު) 15 ވަނަ މާއްދާގެ (ހ) އަރިމަތީ ސުރުޚީ (ވަގުތުކޮޅަކަށްފަހު) ރަނގަޅުކަމަށް. (ށ) (ވަގުތުކޮޅަކަށްފަހު) އާނ ކުރިއަށް. އެޓޯލް ރޭޑިޔޯ އިން ކީކޭ. މިހާރު މިއީ 15 ވަނަ މާއްދާގެ (ށ). 15 ވަނަ މާއްދާގެ (ށ) (ވަގުތުކޮޅަކަށްފަހު) 15 ވަނަ މާއްދާގެ (ނ) (ވަގުތުކޮޅަކަށްފަހު) ކުރިއަށް ކުރިއަށް. (ނ) ރަނގަޅުކަމަށް ވަންޏާ 16. (ވަގުތުކޮޅަކަށްފަހު) 
ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:
އާދެ، 16 ވަނަ މާއްދާގެ (ހ) ގެ އެކަކަށް އެޓޯލް ރޭޑިޔޯ އިން އެބައިން ކޮމެންޓެއް. އެކެއް އުނިކުރުމަށް އެ ބޭފުޅުން ހުށަހަޅުއްވާފައި އެ އޮތީ. ދެން ހަމަ ދަންނަވާލާނަން އަޅުގަނޑު އެއްބަސްނުވާ ކަމަށް ވެސް. ތާއީދުނުކުރާކަމަށް ވެސް. ޝުކުރިއްޔާ.

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އާދެ، ކުރިއަށް (ނ). ކޮމިޝަނަށް ޢައްޔަންކުރާ މުވައްޒަފުންނަށް ދެވޭ އުޖޫރަ އެ ނިމުނީ. ތިރީގައި ބަޔާންކޮށްފައިވާ މި ޤާނޫނުގެ ދަށުން ނެގޭ ބްރޯޑްކާސްޓިން ލައިސަންސް ފީ ސަރުކާރުން ދޭ ހިލޭ އެހީ ރާއްޖެ އިން ނުވަތަ ރާއްޖެ އިން ބޭރުގެ ފަރާތްތަކުން ދޭ ހިލޭ އެހީ، ލޯނު އަދި. އޭ، މީގައި މި ލައިސަންސް ފީ. އެހެންކަމަށްވަންޏާ ލައިސަންސް ފީއެއްގެ އަދަދު ބުނާކަށް ނުޖެހޭނެތާ. އެހީ، ލޯނު އަދި. ކީކޭތޯ. ވަކި ޤާނޫނެއްގައި އޮތަސް އަދި ކަނޑައެޅިދާނެ ދެއްތޯ. ދެން ދިވެހިރާއްޖޭގެ އެންމެ ރަނގަޅު ދެން އެހެންނޫނަސް އަދި މި ޤާނޫނަކުން ފާސްކޮށްގެން ދެއްތޯ ޢާއްމުންގެ އަތުން އެއްޗެއް ނެގޭނީ ވެސް. އެހެންވީމާ، ދިވެހިރާއްޖޭގެ ޤާނޫނާއި ގަވާއިދާ ޚިލާފު ނުވާ ގޮތަށް އެހެނިހެން ގޮތްގޮތުން ހޯދާ ފައިސާ. އެއީ ކޮން ވާހަކަ އެއް. 
(ވަގުތުކޮޅަކަށްފަހު)
ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވާހަކަދެއްކެވުން:

ޓުއަރިޒަމް މިނިސްޓްރީން ވަޑައިގެންނެވި ބޭފުޅުންގެ ކޮމެޓެއް އެބަ އޮތް އިނގޭތޯ. 16ގެ (ށ) ގެ ދެއެއް ދެއްތޯ. އޭގައި މި އޮންނަނީ ސަރުކާރުންދޭ ހިލޭ އެހީ. އޭގެ ބަދަލުގަައި އެ ބޭފުޅުން މި ހުށަަހަޅުއްވަނީ ބަޖެޓެއް ތައްޔާރުކޮށްފައި މިނިސްޓްރީ އަށް ހުށަހެޅީމާ މަޖިލީހުން އެބަޖެޓް ފާސްކުރާ ގޮތަށް ބަދަލުކޮށްލަދޭށޭ. ހިލޭ އެހީގެ ބަދަލުގައި. ސަރުކާރުން ބަޖެޓެއް ދޭ ގޮތަށް މީގައި މި އޮންނީ. މިހާރު ގެ ވިސްނުން އިނގޭތޯ. ކުރީގައި މި އޮތީ ވަކިން. 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:
އެހެންވީމާ ފަހެއް ވެސް ރަނގަޅުދެއްތޯ. ދެން (ށ) ގައި އަޅުގަނޑުމެން މިހާރު މި އުޅެނީ ދެއްތޯ. ކޮންމެ އަހަރަކު ނިމުމުގެ ކުރިއަށް އޮތް އަހަރު، (ވަގުތުކޮޅަކަށްފަހު) ކޮބައިތޯ ކޮންމެވެސް ބޭފުޅަކު ހުށަހަޅުއްވާ. އަނެއް ބޭފުޅަކު ތާއީދުކުރައްވާ. ކޮބާތޯ މިހާރު މި އޮތް ގޮތް ރަނގަޅުތޯ. މަޖިލީހުން ފާސްކުރުމަށްޓަކައި ރައްޔިތުންގެ މަޖިލީހަށް ފޮނުވަންވާނޭ. (ވަގުތުކޮޅަކަށްފަހު). ކޮބާ ކިހިނެއްތޯ.  (ވަގުތުކޮޅަކަށްފަހު) ކޮބާ ކިހިނެއްތޯ. މިހާރު (ށ) މި އޮތީ ފިނޭންސް މިނިސްޓްރީ މެދުވެރިކޮށް އެހެންނޫންތޯ. (ވަގުތުކޮޅަކަށްފަހު) މާއްދާ އިނގޭތޯ މި އުޅެނީ މަނިކުފާނު. 16 ވަނަ މާއްދާގެ (ށ) އިނގޭތޯ. ޑޮކްޓަރ މަޢުޞޫމް. 16 ވަނަ މާއްދާގެ (ށ). (ވަގުތުކޮޅަކަށްފަހު) މިހާރު ދައުލަތުގެ ބަޖެޓާ އެކީގައި ހުށަހަޅަން މި އޮންނަނީ. ފުރަތަމަ ބިލު އައިއިރު މި އޮތީ މަޖިލީހަށް ސީދާ ފޮނުވާ ގޮތަށް. ދެން އެޓޯލްސް ރޭޑިޔޯ އިން ވެސް މީގައި ބުނެފައި ހަމަ މިހާރު އޮތް ޑްރާފްޓުގައި ރޫހާ އެއް ގޮތަށް ބޭނުންވާ ފައިސާ މަޖިލީހުން އަންގާ ތާރީޚަކަށް ފޮނުވައިގެން މަޖިލީހުން ފާސްކުރާ ގޮތަށް. ދެން މިހާރު އަނެއް ވާހަކައަކަށް މިހާރު މިނިސްޓްރީ އޮފް ފިނޭންސް މެދުވެރިކޮށް މި ތަނަށް ބަޖެޓު އަންނަ ގޮތަށް ހަދަން އެހެންނޫންތޯ. މި ބިލުގައި މި އޮތީ ހުށަހެޅުއްވިއިރު ސީދާ ހުށަހެޅިގެންދާ ގޮތަށް. ކޮބައިތޯ އޭގައި ކޮންމެވެސް ބޭފުޅަކު ހުށަހަޅުއްވާ ތާއީދުކޮށްލީމަ ރަނގަޅުވާނެ. ޑޮކްޓަރ މަޢުޞޫމް.

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
އަޅުގަނޑު ހިތުން މި ބިލު ހުށަހެޅި އިރު މިއޮތް ގޮތުން މިއީ ވަކިން އެ ބޭފުޅުން ބޭނުންވާ ފައިސާ ލިބޭނެ ކަހަލަ ގޮތަކަށް ސީދާ މަޖިލީހަށް ފޮނުވައިގެން ލިބޭނީ. އެއީ އަޅުގަނޑުމެންނަށް ކޮންމެ އަހަރަކު ވެސް ބަޖެޓުގެ ކަންތައް އޮވެގެންދާއިރު މުސްތަޤިއްލު އެހެނިހެން މުއައްސަސާތަކާ ވާހަކަ ދައްކާލިޔަސް ފައިނޭންސް މިނިސްޓްރީ މެދުވެރިކޮށް އަންނަ އިރު ކޮންމެވެސް ކަހަަލަ އެޖެސްޓްމަންޓުތަކެއް އެބަ އާދޭ މުޅި ދައުލަތުގެ ބަޖެޓަށް ބަލާފައި. ދެން އެ އެޖެސްމަންޓާއި ދެން އަޅުގަނޑުމެން މި ކޮޅުން ހަދާ އެޖެސްމަންޓާ ދޭތި ދިޔައިމަ މި ބޭފުޅުންގެ މަސައްކަތް ކުރިއަށް ގެންދަން ދަތިވެދާނެ ކަމަށް ފެންނާތީ އަޅުގަނޑު ހަމަ ހުށަހަޅަނީ މި އޮތް ގޮތަށް ބާއްވަން. 
ރިޔާސަތުން ވާހަކަދެއްކެވުން:
އާދެ ދެ ޚިޔާލެއް އެބަ އުޅޭ. ސަރުކާރުން ވިދާޅުވެފައި މި އޮތްގޮތާ. އެހެންވީމާ ކޮންމެވެސް ގޮތަކަށް ތާއީދުލިބިގެން އަޅުގަނޑަށް ކުރިއަށް ގެންދެވޭނީ. 

(ވަގުތުކޮޅަކަށްފަހު)

ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވާހަކަދެއްކެވުން:
އަޅުގަނޑަށް ފެންނަނީ މިހާރު ސަރުކާރުން ހުށަހަޅުއްވާފައި އޮތް ގޮތަށް އިޞްލާޙު އިނގޭތޯ. މިނިސްޓްރީ އޮފް ޓުއަރިޒަމުން ހުށަހަޅުއްވާފައި އޮތް ގޮތަށް ދައުލަތުގެ ބަޖެޓުގައި ހިމަނައިގެން އެ މަޖިލީހުގައި ފާސްކުރާ ގޮތަށް ބަދަލުކޮށްލަން. އެއީ އޮޑިޓް އޮފީސް ފިޔަވައި، އެހެން ހުރިހާ ތަނެއްގެ ބަޖެޓުތައް ވެސް މިހާތަނަށް ފާސްކުރަމުން އަންނަނީ އެ ގޮތަށް ކަމަށް ވާތީ އެ ހުށަހެޅުމަށް އަޅުގަނޑަށް ތާއީދުކުރެވޭ. ދެން މަޢުޞޫމް ވިދާޅުވިހެން ދަތިތަކެއް ހުރެދާނެ، ހުންނާނެ. ދެން އަޅުގަނޑުމެން އަދި ފާސްކުރިޔަސް ނެތް އެއްޗެއް ނުދެެވޭނެ. އެހެންވާނީ. އެއަށްވުރެ ދެވެން ހުރި އެއްޗެއް ބަލައިގެން އެ ލިބޭ ގޮތަށް އޮތުމަކީ ރަނގަޅުކަމެއް ކަމަށް ފެނޭ. އެހެންނަމަވެސް ދައުލަތުގެ ފައިސާއަކީ އެކި ގޮތްގޮތަކަށް އެކި ކަންތައްތަކަށް އެކި އުސޫލުތަކުގެ މަތިން ޕަސެންޓޭޖްތަކެއް ހުރޭ ކަންނޭނގެ ދައުލަތުގެ ބަޖެޓް ފާސްކުރާއިރު ދޭންޖެހޭ. އެހެންވީމާ، އެ ގޮތުން ބަލާއިރުގައި ވެސް އަޅުގަނޑަށް ބޮޑަށް ބުރަވެވެނީ މިހާރު އެ ހުށަހަޅުއްވާފައި އޮތް އިޞްލާޙާ އެއްގޮތަށް އެ ބަދަލުކޮށްލަން. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އާދެ، ދެންމެގައި އިބްރާހީމް މުޙައްމަދު އެ ދެއްކެވި ވާހަކަފުޅާ އެއްގޮތަށް ދެން އަނެންހެން ދެން މި ގޮތަށް އަޅުގަނޑުމެން މި މުއައްސަސާ އަށް ދީފިއްޔާ ދެން އެހެން މުއައްސަސާތަކަށް ވެސް ދިނުމުގެ ޑިމާންޑު އަތުވެދާނެތީ އަޅުގަނޑު ކުރިން ހުށަހެޅި ޚިޔާލު އަނބުރާ ގެނެއްސިން. 

ރިޔާސަތުން ވާހަކަދެއްކެވުން:

އާދެ، އެހެންވީމާ، މިހާރު ދައުލަތުގެ ބަޖެޓުގައި ހިމަނައިގެން ކޮންމެ އަހަރަކު ނިމުމުގެ ކުރިން ކުރިއަށް އޮތް އަހަރުގެ ކޮމިޝަނުގެ މަސްއޫލިއްޔަތު އަދާކުރުމަށް ބޭނުންވާ ފައިސާގެ ބަޖެޓު ތައްޔާރުކޮށް މިނިސްޓްރީ އޮފް ފިނޭންސް އަށް ހުށަހަޅަންވާނެ އެވެ. މަޖިލީހުން ފާސްކުރުމަށްޓަކައި އެ ގޮތަށް ބަދަލުވީ. އާދެ، ކުރިއަށް (ނ). އާދެ، ދެން ވޯޓަށް އަޅުގަނޑު އަހާކަށް ނެތް ތަފާތު ޚިޔާލުފުޅެއް ނެތީމަ އިނގޭތޯ، އޯކޭ. އިބޫ ހުށަހެޅުއްވި ހުށަހެޅުން (ނ)ގެ ކޮމެންޓެއް އޮތިއްޔާ.

ހިންނަވަރު ދާއިރާގެ މެންބަރު އިބްރާޙިމް މުޙައްމަދު ޞާލިޙު ވާހަކަދެއްކެވުން:

އަޅުގަނޑަށް ފެންނަނީ (ނ) އުނިކޮށްލަން އިނގޭތޯ. އެއީ މިހާރު އެއީ ދައުލަތުގެ ބަޖެޓުގައި ހިމެނިގެން މިހާރު ދާނީ. ކުރީގައި އޮތް ގޮތުން ވެއްޖިއްޔާ އެ މާއްދާ ބޭނުންވަނީ. މިހާރަކު ހިޔެއް ނުވޭ ބޭނުންވާނެހެނެއް. 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

މިއީ ދެން އޮބްވިޔަސް ކަމެއް. (ރ) އެހެންވީމާ، (ނ) އުނިވީ. (ރ). މިހާރު (ނ) އުނިވެފައި (ރ) ބަދަލުވާނީ (ނ) އަށް ދެއްތޯ. (ވަގުތުކޮޅަކަށްފަހު) އާދެ، އިނގިރޭސި ބައިގައި އޮތީ ކީކޭތަ ނިހާނު؟ ތަރުޖަމާ. އާދެ، އިބޫ. އާދެ، ކޯއްޗެއްތަ؟ އާދެ، ޑޮކްޓަރ މަޢުޞޫމް. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
އާދެ، އަޅުގަނޑު ދަންނަވަން އުޅުނީ މި ރިޕޯޓު މި ތަނަށް އައިމާ އަޅުގަނޑުމެން މީގެ މަސްއޫލިއްޔަތެއް މި ރިޕޯޓު ރަނގަޅަށް ދިރާސާކުރުން ވެސް ވާނީ. އޮޑިޓަރ ޖެނެރަލުގެ ރިޕޯޓާއި، މިކޮޅަށް ފޮނުވާ ރިޕޯޓާ ދާދި އެއް ހަމައެއްގައި މިހާރު އޮންނާނީ. އެހެންވީމާ، އަޅުގަނޑަކަށް ނުފެނޭ އެހެންތަނަކުން އަޅުގަނޑުމެންނަށް ރިޕޯޓު ފޮނުވާ ކަމެއް. އަދި އަޅުގަނޑަކަށް ފާހަގަކުރެވިފަ އެއް ނެތް މިހާތަނަކަށެއް. އެހެންވީމާ، އެހެން މުއައްސަސާތަކުން ނުފޮނުވަންޏާ މި މައްސަލަ ވެސް މަޖިލީހަށް ނުފޮނުވާ އެ ގޮތަށް ބާއްވަން ފެންނަ ވާހަކަ ދަންނަވަން. 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އޯކޭ. އެހެންވީމާ، ކުރިއަށް ގެންދަމާ ހިނގާ. (ވަގުތުކޮޅަކަށްފަހު) އާދެ، ކުރިއަށް 17 ވަނަ މާއްދާ. (ށ) (ވަގުތުކޮޅަކަށްފަހު) މާލިއްޔަތު ޤާނޫނާއި މާލިއްޔަތުގެ ގަވާއިދުގައި ވާ ގޮތުގެ މަތިން ރިޕޯޓު ފޮނުވަންވާނޭ އިނގޭތޯ. ރައީސުލްޖުމްހޫރިއްޔާ އޮފީހަށާއި މަޖިލީހުގެ އިދާރާ އަށް އެ ބައި އިތުރުކޮށްލާ. އާދެ، އޯކޭ. ދެން (ށ) ކިހިނެއްތޯ؟ 30 ދުވަސް ދިގީއޭތޯ؟ ދެމެދު. ޢިއްޒަތްތެރި މެންބަރު ނިހާނު. އަވަހަށް ވިދާޅުވޭ 15 ވިއްޔާ 15 އޭ. 21 ވިއްޔާ 21 ހޭ. އެހެންވިއްޔާ އޮތް ގޮތަށް ބާއްވާނީ. މަނިކުފާނު އޮތް ގޮތަށް ބާއްވާނީ. މީތި ވަރަށް ރަނގަޅަށް ވިސްނާފައި އެ މީހުން ހުރީ ދެއްތޯ. އެހެންވީމާ، މި ނިންމާލާފައި އައިއްސަ އޮޑު ވާ ތަނެއް އޮތިއްޔާ ނޯޓުކުރަމުން ގެންގޮސް،  އާދެ، އާދެ ފަހުން އަނބުރާ އަންނަ ގޮތަށް.

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
އެއީ 17 ގެ (ހ) ގައި މި އޮތީ ނޫންތޯ އަޅުގަނޑު މި ޤާނޫނުގެ ދަށުން ހަދަންޖެހޭ ގަވާއިދުތައް މި ޤާނޫނާ ޚިލާފުނުވާ ގޮތަށް އިން ތަން ހަމަ އަޅުގަނޑަށް، ޚިލާފުނުވާ ގޮތަކަށް ނުހެދޭނެ ދެއްތޯ. އެހެންވީމާ، މި ޤާނޫނާ އެއް ގޮތަށޭ. އާދެ، އެހެންވީމާ، އެއީ ޖަހާކަށް ނުވާނެ ނޫންތޯ މި ޤާނޫނުގެ ދަށުން ހަދަންޖެހޭ ގަވާއިދުތައް، އާދެ، މި ޤާނޫނާ އެއް ގޮތަށް، ފަހުން ރަނގަޅުކުރަން..... 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

ޢިއްޒަތްތެރި މެންބަރު، ތަފާތެއް ނެތް ތިހެން ޖެހިޔަސް، ނުޖެހިޔަސް، މިހެން އޮތަސް. ދެން މިހާރު އަޅުގަނޑު "މި ޤާނޫނާއި ޚިލާފުނުވާ ގޮތަށް" އެ ތަންކޮޅު ދުއްވާލަންވީ ދެއްތޯ؟ އޯކޭ ދެން އެހެންވީމާ، އެ ބައި ދިޔައީ. ދެން އޮތީ (ށ). އެއީ ކޯޗެއް؟ ކޮންމެ ދެ ބައްދަލުވުމެއްގެ ދެމެދު. (ވަގުތުކޮޅަކަށްފަހު) އޯކޭ. (ނ) އޯކޭ، (ރ) އޯކޭ. (ބ) (ވަގުތުކޮޅަކަށްފަހު) (ބ) ކޮމެންޓެއް ނެތިއްޔާ ދެން (ޅ) (ވަގުތުކޮޅަކަށްފަހު) ނޫން އެއީ ވަކި ގޮތަކަށް ކަނޑައަޅާފައި އޮތް ކަމެއް އެ ގޮތަށް ދާނީ ދެއްތޯ. އެހެންވީމާ، މިހާރު، އާދެ އިބޫ. 

ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވާހަކަދެއްކެވުން:
މީގެ (ބ) ގެ ނިންމައި ބައި އިނގޭތޯ. މި ބުނަނީ މައްސަލަ އެއް ނިންމާނީ ޖަލްސާ އަށް ހާޒިރުވި މެންބަރުންގެ އަޣުލަބިއްޔަތުންނެވެ. އެ މައްސަލައެއްގައި ދެކޮޅަށް ލިބޭ ވޯޓު އެއްވަރު ވެއްޖެ ނަމަ މައްސަލަ ނިންމާނީ ޖަލްސާގެ ރިޔާސަތު ބެލެހެއްޓި ފަރާތުގެ ވޯޓުންނެވެ. މި ގޮތުން ރިޔާސަތުން ވޯޓު ދޭނީ އެ ފަރާތަށް ފުރަތަމަ ލިބިފައިވާ ވޯޓުލިބުމުގެ ޙައްޤުގެ އިތުރުންނެވެ. މާނައަކީ ދެވަނަ ފަހަރަށް ވޯޓުދިނުުމުގެ ޙައްޤު އެ ދެނީ.  

ރިޔާސަތުން ވާހަކަދެއްކެވުން:

ބައިވެރި އެއް ނުވެވޭނޭ ބުނެފައި ދެން އަނެއްކާ ފުރަތަމަ ލީ ވޯޓެކޭ ނުބުނެވޭނެ ދެއްތޯ. އެހެންވީމާ، ފުރަތަމަ ލާ ވޯޓުގައި ބައިވެރި އެއް ނުވެވޭނޭ. އޭނާ ކާސްޓިން ވޯޓަކަށް ދާނީ ދެކޮޅަށް އެއްވަރުވެއްޖިއްޔާ ދެން. އޯކޭ. އެ ގޮތަށް މަނިކުފާނު. އޯކޭ. ދެން (ޅ) (ވަގުތުކޮޅަކަށްފަހު) (ޅ) އޯކޭ. (ކ) (ވަގުތުކޮޅަކަށްފަހު) (ކ) ކިހިނެއްތޯ؟ (ކ) ރަނގަޅިއްޔާ (އ) (ވަގުތުކޮޅަކަށްފަހު) އާދެ، އެހެން ކަމަށް ވަންޏާ 18. އެ ބާއްވާ، ބާއްވާ އުވާލާނެ ކަމެއް ނެތް. (ވަގުތުކޮޅަކަށްފަހު) ނޫން، މި ބައިންދަންވާނެ. ދެން އިނގިރޭސި ކޮޕީ ބަލައިލަބަލަ. ދެން މައްސަލަ އެއް ނެތެއްނު. (ވަގުތުކޮޅަކަށްފަހު) އެހެން ޤާނޫނުތަކުގައި ވެސް އެހެން އާނދެޔޯ. ދެން އެހެންވީމާ، ބާއްވަންވީ ނޫންތޯ؟ އޯކޭ. މި 18 ވަނަ މާއްދާ. (ވަގުތުކޮޅަކަށްފަހު) ކުރިއަށް (ހ)،(ށ)،(ނ) އަޅުގަނޑު މި 3 މާއްދާ 3 އަކުރު އެއްކޮށް މި ދުއްވާލީ. (ވަގުތުކޮޅަކަށްފަހު) (ހ)،(ށ)،(ނ) އިނގޭތޯ އެއްކޮށް ވިދާޅުވޭ. (ވަގުތުކޮޅަކަށްފަހު) އަޅުގަނޑު ނަމާދަށް ދެވޭނީ ތި ބޭފުޅުން އަހައި ނިންމައިދެއްވީމަ. މިހާރު ދެން އަހާ ނިންމާލީމާ ވިދާޅުވޭ.. (ވަގުތުކޮޅަކަށްފަހު) އާދެ، (ހ)،(ށ)،(ނ) އޯކޭ. 19 ވަނަ މާއްދާ. 

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:

ސަރުކާރުގެ ކޮމެންޓެއް އެބަ އިން 19 ވަނަ މާއްދާ އަށް. އެއީ މިނިސްޓްރީން އެ ވިދާޅުވަނީ ކޮމިޝަނުގެ ބާރުތަކުގެ ތެރެއަށް ކޮމިޝަނުން ޤާނޫނާ ގުޅޭ ގޮތުން ހުރި ކަންތައްތަކާ މެދު އިންވެސްޓިގޭޝަން ތަޙުޤީޤަށް ކަމެއް ކުރަން ބޭނުންވާނެ ނަމަ ތަޙުޤީޤުކުރުމުގެ ބާރު ކޮމިޝަނުގެ ބާރުތަކުގެ ތެރެއަށް މި ވާ މާއްދާ އަށް އިތުރުކޮށްލަދެއްވާށޭ. 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:
މި ނިންމަމާ ހިނގާ ބަލަ. ނިންމަމާ. ދެން އަހަރުމެން ނިންމީމަ އަދި..(ވަގުތުކޮޅަކަށްފަހު) ފަހު "ޓަކައި" ކަޑާލާފައި ކުރިޔަށް ގެންދަވާ. ފާއިޒް ފަހު "ޓަކައި" ކަނޑާލާފައި އޭގެ މާއްދާ ނިމުނީ ކަމަށް. 19 ވަނަ މާއްދާ (ހ) (ށ) (ނ) (ރ) (ބ) ހުރިހާ އެއްޗެއް ނިމުނީ. އަމިއްލަ ފަރާތްތަކުން ވެސް ކޮމެންޓެއް ނެތް. މެންބަރުން ވެސް ކޮމެންޓެއް ނެތް. އަހަރުން ވެސް ކޮމެންޓެއް ބާއްވާކަށް ނުޖެހޭނެ. 20 ވަނަ މާއްދާ. އާދެ، ކަމަނާ. އީވާ. ސަރުކާރުން ބިލު ހުށަހަޅާފައި މިހާރު ޓުއަރިޒަމް މިނިސްޓަރު މޮޔަފުޅުވެވަޑައިގަތީ ކަށްނޭނގެ. އެހެންވީމާ، އަނެއްކާ އެ މަނިކުފާނު ހުށަހަޅުއްވާފައި  އެ މަނިކުފާނު މި ގެންނަވަނީ. އާނ، ކުރިޔަށް ގެންދަވާ. 
ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން: 

ބައްލަވާ އޮން ރެކޯޑުގައި މި ދަނީ. ވަޒީރުންނާ ދިމާލަށް މޮޔަ އަށް ގޮވުމާއި އަޅުގަނޑު 20 ވަނަ މާއްދާގެ (ށ)ގެ އެ ހުށަހަޅުއްވާފައި، މިނިސްޓްރީން ހުށަހަޅުއްވާފައި މި އޮތީ އަހަރީ ރިޕޯޓް ހުށަހަޅާއިރު އިޞްލާޙެއް... 

ރިޔާސަތުން ވާހަކަދެއްކެވުން: 

ސޮރީ އިނގޭތޯ. ވަރަށް ބޮޑަށް މާފުކުރައްވާތި. ކުރިޔަށް ގެންދަވާ.

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން: 

ކޮމިޝަންގެ އަހަރީ ރިޕޯޓު ހުށަހަޅާއިރު މި ދާއިރާ އިން އިޞްލާޙެއް ގެންނަން ކޮމިޝަނަށް ފެންނަނީ ނަމަ އެ ކަމެއް އަހަރީ ރިޕޯޓުގައި ހާމަކޮށްދިނުން. 

ރިޔާސަތުން ވާހަކަދެއްކެވުން: 

ކޮބައިތޯ. ވިދާޅުވެދެއްވަބައްލަވާ. (ވަގުތުކޮޅަކަށްފަހު) އިޢުތިރާޟު ކުރައްވާ ބޭފުޅަކު ނެތީމަ އެ ބައި އިންކްލޫޑު ކުރަނީ އިނގޭތޯ. އޯކޭ. 20 ވަނަ މާއްދާގެ އެ ސަރުކާރުން މި ހުށަހަޅުއްވާ އިބާރާތްކޮޅު ވިދާޅުވެދެއްވަފާނަން ރެކޯޑުގައި. އާ އެހެންވީމާ، އެ ގޮތަށް އެބައި  ފާއިޒް، ހިމަނުއްވާލަދެއްވާ. (ވަގުތުކޮޅަކަށްފަހު) ބަދަލެއް ނުވަތަ އިޞްލާޙެއް ގެންނަން ފެންނަ ނަމަ އެ ކަމެއް އަހަރީ ރިޕޯޓުގައި ހިމެނުމަށް ދެއްތޯ. ގެންނަ ނަމަ އެ ކަމެއް އެކަމަކު އެ ރިޕޯޓުގައި ހިމެނުމުން އެކަން އެ ވީތޯ. (ވަގުތުކޮޅަކަށްފަހު) އެހެންވީމާ، އެ ބައި އިތުރުކުރަންޖެހޭނެ އިނގޭތޯ. އެ ގޮތަށް ބޭނުންކަމަށްވަންޏާ މިހާރު ކޮމިޝަނުން މި ގޮތަށް އުނިއިތުރެއް ގެންނަން ބޭނުންވެއްޖެ ނަމަ އެކަން ކުރުމަށްޓަކައި އެ ވެދާނެ މިހާރު ސަވާދު އެ ވިދާޅުވާ ތަންކޮޅު ލައިފީވިއްޔާ މި ޤާނޫނަށް އަންނަ ބަދަލެއް ކަމަށް ވެސް ވެދާނެ. އެ ގޮތަށް ވެސް ބެލެވޭ އެބަ. އަޑުއައްސަވާ. އިހަށް އަޑުއައްސަވާ. ކެތްތެރިވެ ވަޑައިގަންނަވާ. މިހާރު އަޅުގަނޑު މި ދަންނަވަނީ ހިންގުމަށް ގެނައި ބަދަލެއް ގެންނަން މި ޤާނޫނުގައި އެބަދޭ މަސްއޫލިއްޔަތުތަކަކާ ކަންތައްތަކެއް. ދެން އެ ވިދާޅުވަނީ ބަދަލެއް ހިންގުމަށް ގެންނަން ބޭނުން ކަމަށް ވާ ނަމަ އެ ކަމެއް އަހަރީ ރިޕޯޓުގައި ހިމެނުން. އޭރުން އަހަރީ ރިޕޯޓުގައި ހިމަނާފައި އެ ހުށަހެޅީމަ އެކަންވީހެއްޔޭ. އެކަން ޢަމަލުކުރުމުގެ ބާރު އެ މީހުންނަށް ލިބުނީ ހެއްޔޭ. ދެން ކޮންގޮތަކަށް ހެއްޔޭ ލިބޭނީ. ކާކުހޭ އެ ޑިޒިޝަން އެ އެއްޗެއް ބުނަންޖެހޭނެ އެ އަލްޓިމޭޓްލީ އިނގޭތޯ. އެ ހިސާބަކުން ނުއެއް ނިމޭ. އެއީ މި ޤާނޫނަކުން އެ ތަން  ހިންގުމުގެ ބާރާއި މަސްއޫލިއްޔަތު މި ދެނީ. އެ މީހުން ނިންމާލާފައި މިވެނިހެން އެވެނިހެންނޭ ބުނީމާ ބަދަލެއް ގެނައުމުގެ ބާރު އެ ތަނަށް ލިބިދޭ ގޮތަކަށް ނުވަތަ އެ މީހުންނަށް ކަންތައް ކުރެވޭނެ ގޮތަކަށޭ ފަހިކޮށްދޭންޖެހެނީ. ނުވަތަ އެ ހުށަހަޅާ ހުށަހެޅުން މަޖިލީހުން ބަލައިގަތުމަށްފަހު ނުވަތަ ސަރުކާރުން ނުވަތަ ރައީސުލްޖުމްހޫރިއްޔާ އެޕްރޫވް ކުރުމަށްފަހު ކޮންމެވެސް އެއްގޮތަކަށް އެބަޖެހޭ ކޮންކްލޫޝަނެއް އަންނަން. އެ މީހުންނަކަށް ހަމަ އެ ތަނުގެ މި ހުރިހާ ކަންތައްތަކެއް ބަދަލުކޮށެއް ނުގަނެވޭނޭ ރާސްލާފަކާ މި ޤާނޫނުގެ ދަށުން އޮތް އޮތުމަކުން. މިދެންނެވި އެއްޗެއް އެނގިވަޑައިގެންފި ދެއްތޯ. އެހެންވީމާ، އެއާ ދޭތެރޭގައި އެއްޗެއް ވިސްނަވާފައި ތި ބޭފުޅުން  ނިންމަވާފައި ގެނެސްދެއްވާށޭ. އަޅުގަނޑު ފުރުޞަތު އަރުވާނަން. އާދެ، ޝުކުރިއްޔާ.

ވިލިމާފަންނު ދާއިރާގެ މެންބަރު އަޙުމަދު ނިހާނު ޙުސައިން މަނިކު ވާހަކަދެއްކެވުން: 

މުޤައްރިރު އަޅުގަނޑު ހިތަށް އަރަނީ މި ހަމަ 20 ވަނަ މާއްދާ މި އަހަރީ ރިޕޯޓުގައި މި އުޅެނީ ދެއްތޯ. އެހެންވީމާ ރިލެވެންޓޭ މި ދެކެވޭ ވާހަކަ ހަމަ. އަޅުގަނޑަށް ހީވަނީ ފައިން ކަށްނޭނގެ ހަމަ 6ގައި ޖަހާލަން ހަމަ އެއީ މި އަސްލު ޤާނޫނުގައި ވެސް އިނީ ރެކޮމެންޑޭޝަން ފޯރ ރިފޯމް އިން ދި އޭރިޔާ އޮފް ބްރޯޑްކާސްޓިން. އެހެންވީމާ، 6ގެ ނަމުގައި އެބަ އިން. ދެން އެ ބޭފުޅުންނަށް އޮޅިގެން ކަށްނޭނގެ މި ޓްރާންސްލޭޝަން ހެދިއިރުގައި ނުޖެހި މި އިނީ. އެހެންވީމާ، އެ ވާހަކަ އެ ދުވަހު މިތާ ދެކެވުނީ ވެސް. 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އެހެންވީމާ، މި ހިސާބުން އަޅުގަނޑު މިއަދުގެ ބައްދަލުވުން ނިންމާލީ. މާދަމާގެ ބައްދަލުވުމަށް އަޅުގަނޑުމެން ތަންދެމުން. މިހާރު މާދަމާ ވެސް އެޖެންޑާގައި އޮންނާނީ ހަމަ މި ބިލުގެ މަސައްކަތް ނިންމުން. ދެން މި ބިލުގެ މަސައްކަތް ނުނިމެނީހެން އިގުތިސާދީ ކޮމިޓީގެ އެހެން މަސައްކަތެއް މި ވަގުތު ކުރިޔަށް ނުގެންދާނެ ވާހަކަ ދަންނަވާލަން. އަޅުގަނޑަށް ހީވަނީ އޭރުންހެން އަޅުގަނޑުމެންނަށް ކޮންސެންޓްރޭޝަނާ އެކީގައި މަސައްކަތް ގެންދެވޭނީ. ދެން އަޅުގަނޑު ފާއިޒަށް ދަންނަވާލަން މިހާރު ޓްރައިބިއުނަލްގެ ބޭފުޅުންގެ މިހާރު އަޅުގަނޑުމެންނަށް ނުލިބިހުރި މަޢުލޫމާތުތައް ހޯއްދަވައިދެއްވުމަށް މަސައްކަތް ކޮށްދެއްވާ އަވަހަށް އެ އެއްޗިހި ނިންމައިދެއްވުމަށް. މި ބިލު ނިމޭއިރު އަޅުގަނޑުމެން އޭތި ނިންމަން ޖައްސަން ވެގެން. އާދެ، ވަރަށް ބޮޑަށް ޝުކުރިއްޔާ. އެހެންވީމާ، ދެން ވަޑައިގެންދެއްވި ހުރިހާ ބޭފުޅުންނަށް ޝުކުރު ދަންނަވާލަން. މިއަދުގެ ބައްދަލުވުން ނިމުނީ. 

